PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar it-Tnejn, 27 ta’ Gunju, 2022

Rikors Mahluf Nru: 918/2012
JOSEPH GENOVESE
VS.

AWTORITA TA’ MALTA DWAR L-AMBJENT U L-IPPJANAR L1 B’DIGRIET TAL-20 TA’
GUNJU, 2022 GIET MIBDULA GHALL-AWTORITA TAL-IPPJANAR, SE_GRETARJU TAT-
TRIBUNAL TA’ REVIZJONI TAL-AMBJENT U L-IPPJANAR U AVUKAT GENERALI (ILLUM
IMSEJJAH L-AVUKAT TAL-ISTAT), GHAL KULL INTERESS LI JISTA’ JKOLLU

[I-Qorti:
1. Din hija sentenza finali dwar it-talbiet kollha tar-rikorrent u dwar l-e¢¢ezzjonijiet

kollha li fadal tal-konvenuti, wara s-sentenza preliminari moghtija minn din il-qorti,
b’'Imhallef differenti, fit-30 ta’ Gunju, 2020;

Dahla

2.  B’rikors mahluf imressaq fit-12 ta’ Settembru, 2012, ir-rikorrent fisser li b’decizjoni

moghtija fid-29 ta’ Marzu, 2012, it-Tribunal ta’ Revizjoni tal-Ambjent u I-Ippjanar
wahhlu multa ta’ €2,500 skont I-artikolu 14 tat-Tieni Skeda tal-Att X tal-2010

ghaliex deherlu li I-appell li tressaq minnu kien wiehed fieragh u vessatorju;



3.

5.

Ir-rikorrent sostna li t-Tribunal ta’ Revizjoni tal-Ambjent u I-lppjanar ma setax
ihaddem dan l-artikolu tal-ligi ghaliex dan I|-artikolu ma kienx jezisti meta huwa
pprezenta l-appell. Jargumenta ghalhekk i t-Tribunal ta’ Revizjoni tal-Ambjent u |-
Ippjanar mexa hazin meta applika dan I-artikolu tal-ligi b’mod retroattiv. 1zid jghid
ukoll, li t-Tribunal ta’ Revizjoni tal-Ambjent u I-Ippjanar ma tahx l-opportunita li
jaghti fehmtu dwar it-thaddim [-artikolu 14 tat-Tieni Skeda tal-Att X tal-2010
ghaliex it-Tribunal hareg biss b’dan l-artikolu fis-sentenza finali. Barra minn hekk,
ir-rikorrent jishaq li mhux minnu li I-appell li kien ressaq kien wiehed fieragh u

vessatorju;

Minhabba f'hekk huwa ressaq din il-kawza u talab lil din il-gorti sabiex:

«1. Tistharreg l-validita ta' dik il-parti tad-decizjoni mehuda mit-
Tribunal ta' Revizjoni Dwar |-Ambjent u I-lppjanar fid-29 ta’ Marzu
2012 fil-kaz “Joseph Genovese vs. |-Awtorita ta’ Malta Dwar I-
Ambjent u Ippjanar” fuq imsemmija fejn ikkonkludiet, «Inoltre, fit-
termini tal-Artikolu 14 tat-Tieni Skeda tal-Att X tal-2010, Kap. 504,
dan l-istess Tribunal jimponi multa ta' €2,500 li ghandha tithallas fi
Zmien tletin gurnata mil-lum;» u

2. Tiddikjara din il-parti tad-decizjoni nulla, invalida jew minghajr
effett billi:

i. tikser I-Art 39 tal-Kostituzzjoni; u/jew

ii. hija ultra vires ghaliex fil-mument meta |-esponent intavola I-
appell ma kienx hemm s-setgha li tawtorizza t-twettiq ta' decizjoni
simili u/jew it-Tribunal nagas milli josserva |-principji tal-gustizzja
naturali;

iii. tikser I-Art 6 u 7 tal-Kap. 319.

Bl-ispejjez kontra l-intimati li minn issa huma ngunti ghas-
subizzjoni.»

Is-Segretarju tat-Tribunal ta’ Revizjoni tal-Ambjent u |-lppjanar ipprezenta risposta

mahlufa fis-7 ta’ Jannar, 2013 u fiha ressaq dawn I-e¢¢ezzjonijiet:

«1. Fl-ewwel lok is-Segretarju tat-Tribunal jec¢epixxi n-nuggas ta'



gurisdizzjoni ta' din |-Onorabbli Qorti. Dan peress li skond il-
paragrafu 14 tat-Tieni Skeda tal-Kap. 504, id-decizjoni tat-Tribunal
li jimponi multa amministrattiva ghal appell frivolu jew vessatorju
hija, fi kliem il-ligi stess, “finali”. ll-kelma “finali” tfisser unikament li
ma jista’ jkun hemm lok ta’ ebda procedura ordinarja ohra — tkun Xi
tkun — biex wiehed jittanta jirrevedi dak li jkun gie deciz mit-
Tribunal skond dak il-paragrafu. Peress Ili normalment id-
decizjonijiet tat-Tribunal jistghu jigu mpunjati skond I|-artikolu 41(6)
tal-Kapitolu 504 tal-Ligijiet ta' Malta, il-legislatur ried jaghmilha
Cara li dan ir-rimedju tal-artikolu 41(6) lanqas japplika ghal multa
amministrattiva imposta skond il-paragrafu 14 tat-Tieni Skeda
meta, wara li ddikjara d-decizjoni tat-Tribunal skond il-paragrafu 14
hija “finali”, kompla jzied ex abundante cautela li anke [-appell
guddiem il-Qorti tal-Appell (Kompetenzja Inferjuri) dejjem skond I-
artikolu 41(6) tal-Kapitolu 504 mhux konsentit mill-paragrafu 14.
Ghalhekk ladarba din [-Onorabbli Qorti m’ghandhiex il-
gurisdizzjoni mehtiega biex tisma' tali rikors peress li mid-decizjoni
ta' [-imsemmi Tribunal skont il-paragrafu 14 la hemm appell u wisq
angas stharrig gudizzjarju — anzi dawn huma eskluzi
b’dispozizzjoni specifika tal-ligi, din 1-Onorabbli Qorti ghandha
tastieni milli tkompli tiehu konjizzjoni ta' dawn il-pro¢eduri u
minnufih tieqaf milli tkompli tisma’ dan ir-rikors inkwantu mhux
awtorizzata bil-ligi li taghmel dan. Altrimenti tkun ged tagixxi ultra
vires il-gurisdizzjoni taghha. Terga’, stante li r-rikorrent ged jagixxi
skond l-artikolu 469A tal-Kap. 12, dan l-istess artikolu jibda bil-
kliem: “Hilief hekk kif provdut mod iehor bil-ligi”. Jigifieri fejn hu
provdut mod iehor bil-ligi, I-artikolu 469A tal-Kap 12 dwar stharrig
gudizzjarju ma japplikax. Inzerta li |-paragrafu 14 tat-Tieni Skeda
tal-Kap. 504 jipprovdi mod iehor u, konsegwentement, il-paragrafu
14 jiehu s-soppravent fuq l-artikolu 469A tal-Kap 12 u dan dejjem
skond ir-rieda legifera tal-legislatur;

2. llli s-Segretarju tat-Tribunal qed jeccepixxi fit-tieni lok illi I-
membri tat-Tribunal lanqas ma jistghu jitharrku bhala xhieda kif
ged jipproponi r-rikorrenti fil-lista tax-xhieda tieghu biex jiddeponu
guddiem din |-Onorabbli Qorti dwar dak /i sehh fil-process tal-
appell quddiem dak it-Tribunal u dan ukoll skond kazistika ormai
stabbilita tal-istess Onorabbli Qorti tal-Appell — ara, f'dan is-sens,
fost sentenzi ohra, is-sentenza tal-Onor. Qorti tal-Appell fl-ismijiet
Carmelo Zammit vs. Kummissjoni ghall-Kontroll ghall-1zvilupp,
deciza fl-10 ta’ April, 1995, appell numru 1/94, Koll. Vol. LXXIX,
1995, Pt II, p. 876; L-Onorevoli Lino Debono vs. Magistrat Dottor
Michael Mallia, deciza fid-19 ta’ Frar 1990, Vol. LXXIV, 1990, Pt. I,
p. 25; Anthony Borg Cardona vs. Joseph Busuttil et., deciza mill-
Prim Awla tal-Qorti Civili, per Onor Imhallef Joseph Said Pullicino,
fil-5 ta’ Ottubru 1994, Alfred Pisani vs. Joseph Borg Bartolo, Qorti



ta' I-Appell, deciza fid-29 ta’ Jannar 1993; u Salem Nuri Razzewi
vs Mario Mifsud Bonnici, Qorti ta’ I-Appell, 19 ta' Mejju 2000, Koll.
Vol. LXXXIV, 2000, Pt I, p. 277. Ara wkoll is-sentenza kollha Ccitati
dwar l-immunita tal-gudikatura u ta' membri tat-tribunali kwazi-
gudizzjarji milli jigu mharrka u/jew li jiddeponu fuq ir-res gestae tal-
proc¢eduri mizmuma quddiemhom fi Kevin Aquilina, ‘Remedies
under Maltese Law for Wrongful State Action in Breach of EU Law:
A Case of Crying Over Spilt Milk?’ in Eugene Buttigieg (ed.).,
Rights and Remedies 2010: Enforcing One’s Rights Under EU
Law, Hal-Tarxien, Gutenberg Press, June 2011, pp. 87-130 b’mod
partikolari pagni 98-101;

3. llli t-Tribunal qed je¢cepixxi fir-raba’ lok illi skond gurisprudenza
ormai kristalizzata tal-Onorabbli Qorti tal-Appell, I-Awtorita u t-
Tribunal ghandhom jiddeciedu |-applikazzjonijiet ghal Zvilupp mhux
fuq il-policies ezistenti fid-data ta’ meta Il-applikazzjoni tkun giet
ipprezentata izda kif vigenti fid-data tad-decizjoni. Ara, fdan is-
sens, fost sentenzi ohra, il-gurisprudenza tal-Onor. Qorti tal-Appell
fl-ismijiet Angelo Farrugia kontra |-Awtorita tal-lppjanar, deciza fl-
24 ta’ April 1996 u Emanuel Mifsud kontra I-Awtorita tal-lppjanar,
deciza fil-31 ta’ Mejju 1996. Dan I-istess principju jghodd multo
magis ukoll ghal punt ta' dritt. It-Tribunal huwa tenut i jiddeciedi
appell skont il-ligi kif tkun in vigore fid-data tad-decizjoni u mhux
fid-data ta’ meta jkun gie pprezentat I-appell. Dan jemergi bl-aktar
mod c¢ar mis-segwenti dispozizzjonijiet tal-ligi:

(a) mill-artikolu 97(5) tal-Kap. 504 Ii jipprovdi kif gej fil-parti
relevanti tieghu:

“(5) ... it-Tribunal ta' Revizjoni tal-Ambjent u |-Ippjanar
stabbilit taht id-dispozizzjonijiet tal-artikolu 40 ...ghand[u]
jaqd[i] u jissucced[i] fil-funzjonijiet, I-attiv, jeddijiet,
passiv u obbligazzjonijiet kollha tal-... Bord tal-Appelli
dwar |-lppjanar rispettivament stabbilit taht id-
dispozizzjonijiet tal-Att dwar I-lppjanar tal-/zvilupp...”

(b) mil-Ligi Sussidjarja 504.106, Regolamenti dwar il-Bord tal-
Appelli dwar I-lppjanar u t-Tribunal ta’ Revizjoni tal-Ambjent u |-
Ippjanar (Dispozizzjonijiet Transitorji), li saru bl-avviz legali 27 tal-
2011 li jipprovdi Kif gej:

(2) It-Tribunal ta' Revizjoni tal-Ambjent u I-lppjanar
ghandu jittratta:

(a) appelli pprezentati quddiem il-Bord tal-Appelli dwar I-
Ippjanar u li, qabel il-31 ta' Dicembru 2010, kienu



ghadhom m’humiex differiti ghal decizjoni;

(b) appelli li, wara li tinghata decizjoni preliminari fihom
mill-Bord tal-Appelli dwar |-Ippjanar, regghu gew
appuntati;

(c) appelli li regghu gew appuntati wara decizjoni tal-
Qorti ta' I-Appell; u

(d) kull appell iehor ipprezentat skont id-dispozizzjonijiet
tal-Att dwar I-Ambjent u |-Ippjanar tal-Izvilupp.

Ghalhekk, mhux assolutament minnu i t-Tribunal applika dawn id-
dispozizzjonijiet tal-ligi retrospettivament kif allegat fir-rikors
guramentat. It-Tribunal applika dawn id-dispozizzjonijiet kif mitlub
minnu mil-legislatur, jigifieri fid-data tal-ghoti tas-sentenza. Tant
ma gietx applikata |-ligi b’mod retroattiv Ili d-dispozizzjoni i
tawtorizza |-ghoti ta’ din il-multa ghaddiet mill-Parlament fl-2010 u
d-decizjoni tat-Tribunal inghatat fl-10 ta' Mejju 2012 (recte 29 ta’
Marzu, 2012);

4. llli fil-hames lok it-Tribunal mexa skond il-ligi billi applika dak li
jipprovdi |-paragrafu 14 tat-Tieni Skeda annessa mal-Kap 504 i
Jaghti s-setgha li t-Tribunal li jimponi multa ta’ elfejn u hames mitt
ewro meta jiddikjara li I-proceduri kienu frivoli jew vessatorji. Jigi
nnotat illi I-ligi ma tistabbilixxix minimu jew massimu tal-multa
amministrattiva izda ammont wiehed biss. Ghalhekk, jekk it-
Tribunal isib li I-proc¢eduri quddiemu kienu frivoli jew vessatorji |-
uniku multa permessa mil-ligi li tista’ tigi applikata hija dik ta’ elfejn
u hames mitt euro. II-ligi wkoll ma tirrekjedix li I-pro¢eduri jkunu
kemm frivoli u kemm vessatorji biex jigi applikat il-paragrafu 14
izda huwa bizzejjed li I-proc¢eduri jkunu jew frivoli jew vessatorii
biex tigi inflitta I-imsemmija multa;

5. llli fis-sitt lok, il-multa li applika t-Tribunal mhix ta’ indoli kriminali
imma ta’ indoli amministrattiva. Din il-multa ma titnizzilx fil-
kondotta tal-persuna in kwistioni ghax hi appuntu multa
amministrattiva u mhux multa kriminali. ll-multa in kwistjoni
tingabar bi process civili u mhux bil-konverzjoni taghha fi
prigunerija. F’dan il-kaz kien sta ghall-appellant quddiem it-
Tribunal Ii jikkonduci I-pro¢eduri quddiem I-istess Tribunal b’mod li
huwa ma jkunx qed jikkawza stat ta' frivolita jew vessatorjeta. L-
impozizzjoni ta' multa fil-kaz ta’ appell frivolu jew vessatorju hija
mehtiega ghar-retta amministrazzjoni tal-gustizzja sabiex appellant
ma jahlix b’'mod abbuziv il-hin tat-Tribunal u tal-Awtorita bi
proceduri ripetittivi, inutili u bla skop u dan it-tip ta’ provvediment



huwa mehtieg ghall-ispeditezza tal-pro¢eduri biex it-Tribunal ma
Jigix intralcjat bi proceduri bla ebda bzonn. Din il-multa li hija
fammont Zzghir hija mehtiega ghall-amministrazzjoni tajba tal-
proc¢eduri quddiem it-Tribunal u hija mehtiega fl-interess pubbliku
ghall-ahjar tmexxija tas-seduti tat-Tribunal. Fil-ligijiet taghna hemm
hafna istanzi fejn jistghu jigu mposti multi ta’ natura
amministrattiva mill-awtorita pubblika kompetenti u minn bord jew
tribunal revizur. Anke I-qgrati civili wkoll ghandhom ftali setgha.
Bizzejjed li wiehed jara [-artikoli 223(4), 229(9), 836(8)(d) u I-
paragrafu 10(1) ta’ Tariffa A tal-Ewwel Skeda tal-Kodi¢i ta'
Organizzazzjoni u Procedura Civili, Kap. 12. F'dawn il-kazijiet
kollha, il-penali amministrattiva tigi inflitta mill-grati tal-gustizzja ta'
gurisdizzjoni Civili meta jghaddu biex jaghtu s-sentenza jew id-
decizjoni taghhom u mhux qabel dan l-istadju tal-pro¢eduri. Ghad-
differenza fis-sistema gunidika Maltija bejn [-istitut tal-penali
amministrattiva u l-istitut tal-penali kriminali ara Kevin Aquilina,
‘The Juridical Nature of Administrative Measures’, Law and
Practice, Issue 11, December 2005, pp. 29-41 u ‘Old Wine in New
Bottles: Shifting the Criminal Sanction into Administrative Law —
Part 1, Law and Practice, Valletta, the Malta Chamber of
Advocates, Issue 12, June 2006, pp. 33-45;

6. llli fis-seba’ lok, il-prin¢ipju applikabbli fil-pro¢eduri de quo huwa
li ignorantia juri neminem excusat: l-appellant mhux skuzat Ili ma
kkonformax ruhu mal-paragrafu 14 hawn fuq citat. Jirrizulta i I-
appell gie pprezentat fit-12 ta' Awwissu 2003, u l|-applikazzjoni
sanatorja PA 5752/07 giet michuda ghall-ragunijiet procedurali fit-
30 ta’ Settembru, 2009, u I-appellant rega’ pprezenta applikazzjoni
ohra fil-15 ta’ Marzu 2001. L-appellant baqa’ jiddilunga I-pro¢eduri
mill-2003 sal-2012, meta t-Tribunal ghadda ghad-decizjoni.
BizZejjed jinghad li ghal perijodu ta’ seba’ snin u nofs huwa naqas
milli  jipprovdi I-informazzjoni rikjesta mill-Awtorita sabiex
tipprocessa I-ewwel applikazzjoni sanatorja tieghu;

7. 1lli fit-tmien lok, peress illi d-decizjoni tat-Tribunal mhix
appellabbli u wisq angas revedibbli, ma jkunx gust illi t-Tribunal
jidhol fil-meritu dwar ghala hass Ii kellu jimponi tali multa
amministrattiva u ghalhekk jillimita ruhu li jirreferi ghas-sentenza
tieghu stess li fiha I-motivazzjoni necessarja ghalfejn il-multa giet
inflitta u jirrizerva d-dritt illi jekk ikun hemm htiega fi stadju ulterjuri
li jressaq kull difiza ohra li tispetta lilu mil-ligi;

8. llli fid-disa’ lok, la I-paragrafu 14 u lanqas |-applikazzjoni tieghu
mit-Tribunal ma jista’ jinghad li b’xi mod jikser id-dritt ghal smigh
xieraq skond l-artikolu 39 tal-Kostituzzjoni u l-artikolu 6 tal-
Konvenzjoni Ewropea. Dan peress li I-paragrafu 14 huwa ta’ indoli



dixxiplinarju amministrattiv . u mhux ta' indoli kriminali. Kif galet
tajjeb il-Qorti Ewropea tad-Drittijiet tal-Bniedem fi Ravnsborg v.
Sweden (1994) 18 E.H.R.R. 38, para 34, fil-kuntest ta’ pro¢eduri
ta' disprezz lejn l-awtorita tal-qorti:

‘Rules enabling a court to sanction disorderly conduct in
proceedings before it are a common feature of the legal systems
of the Contracting States. Such rules and sanctions derive from
the indipensable power of a court to ensure the proper and orderly
functioning of its own proceedings. Measures ordered by Courts
under such rules are more akin to the exercise of disciplinary
powers than to imposition of a punishment for commission of a
criminal offence.”

Ghalhekk, din [-Onorabbli Qorti hija mitluba, permezz ta' din |-
eccezzjoni, li taddotta bhala taghha dawn l-insenjamenti tal-Qorti
ta' Strasburgu;

9. Ghaldaqgstant |-esponenti jec¢cepixxi bir-rispett kollu li t-talbiet
rikorrenti huma infondati fil-fatt u fid-dritt u ghandhom jigu mi¢huda
bl-ispejjez kontra I-istess rikorrenti.»

6. L-Awtorita ta’ Malta dwar I|-Ambjent u I-lppjanar (illum Awtorita tal-lppjanar)

wiegbet ukoll fis-7 ta’ Jannar, 2013 u gajmet dawn l-e¢cezzjonijiet:

«1. llli fl-ewwel lok u in linea preliminari n-nuqqgas ta’ gurisdizzjoni
ta’ din I-Onorabbli Qorti li tissindaka I-validita ta’ dik il-parti mid-
decizjoni tat-Tribunal ta’ Revizjoni dwar I-Ambjent u I-Ippjanar
datata 29 ta’ Marzu 2012 fejn a tenur tal-Artikolu 14 tat-Tieni
Skeda tal-Kap. 504 giet imposta fuq ir-rikorrenti multa ta’ €2,500
peress illi I-istess Artikolu jipprovdi mod ¢ar u inekwivoku li fejn it-
Tribunal jiddikjara li I-pro¢eduri quddiemu jkunu frivoli u vessatorji,
u tigi mposta tali multa, din id-decizjoni ghandha tkun finali,

2. lli fit-tieni lok u bla ebda pregudizzju ghas-sueccepit, I-eccipjenti
tirrileva illi kwantu t-talbiet huma diretti kontra taghha, hija
assolutament m’hijiex il-legittimu kontradittur u ghandha tigi
lliberata minnufih mill-osservanza tal-gudizzju in kwantu |-azzjoni
odjerna tikkon¢erna decizjoni tat-Tribunal ta’ Revizjoni tal-Ambjent
u l-lppjanar u ai termini tal-Artikolu 41 (12) tal-Kap. 504 tal-Ligijiet
ta’ Malta tali Tribunal ghandu personalita guridika ghal kollox
distinta u separata minn kwalunkwe entita ohra;

3. llli fit-tielet lok u bla pregudizzju qed tigi eccepita I-irritwalita u n-



nullitd tal-azzjoni odjerna in kwantu |-Artikolu 469A tal-Kap. 12 ma
Japplikax ghal stharrig dwar validita o meno ta’ decizjonijiet ta’
Tribunali kwazi gudizzjarji bhalma huma t-Tribunal ta’ Revizjoni
dwar I-Ambjent u I-lppjanar;

4. Illi subordinament u bla pregudizzju ghas-sueccepit, fil-meritu d-
decizjoni tat-Tribunal ta’ Revizjoni ta’ I-Ambjent u I-lppjanar tad-29
ta’ Marzu 2012 hija ekwa, gusta u skond il-ligi u timmerita
konferma fl-intier taghha;

5. llli l-impozizzjoni tal-multa in kwisjtoni hija ben motivata u
gustifikata kif tajjeb spjega Il-istess Tribunal fid-decizjoni tieghu fil-
konfront tar-rikorrent;

6. llli assolutament m’hemm ebda ksur tal-Artikolu 39 tal-
Kostituzzjoni u/jew tal-Artikolu 6 u 7 tal-Kap. 319;

7. llli kwantu ghall-ilment tar-rikorrent dwar in-nuqqas t’access ghal
Qorti ghax m’ghandux dritt t'appell I-esponenti tirrileva li skond
numru ta’ sentenzi gie dikjarat li I-ac¢ess ghal Qorti m’huwiex xi
dritt assolut u I-fatt li jkun hemm limitazzjonijiet f'certi kazijiet ma
Jjwassalx ghal ksur tad-dritt t'access ghall-Qorti;

8. llli kwantu ghall-ilment tar-rikorrent dwar il-ksur tal-principju ta’
smigh xieraq l-esponenti tirrileva illi I-elementi kostitutivi ta’ dan il-
princ¢ipju gew kollha rispettati;

9. llli fir-rigward tal-Artikolu 7 tal-Kap 319 |-esponenti tirrileva li r-
rikorrent ma tpogga taht ebda akkuza kriminali u dak kontemplat fl-
Artikolu 14 tat-Tieni Skeda tal-Kap 504 huwa biss ta’ natura
proc¢edurali u per tant I-impozizzjoni ta’ multa bbazata fuq il-
frivolosita u I-vessatorjeta tal-proceduri istitwiti quddiem it-Tribunal
Certament ma tistax titqgies bhala xi sejbien ta’ htija ta’ reat
kriminali minhabba f’xi att jew ommissjoni li ma kinux jikkostitwixxu
reat kriminali skond il-ligi nazzjonali jew internazzjonali fil-hin meta
jkun sar kif ged jittanta jipproponi r-rikorrent;

10. llli I-eCcipjenti tirrileva li I-allegazzjoni tar-rikorrent, li parti mid-
decizjoni tat-Tribunal hija ultra vires, hija nfondata fil-fatt u fid-dritt
stante li t-Tribunal korrettament iddecieda u applika I-policies u I-
ligijiet kif kienu vigenti fid-data ta’ meta ttiehdet id-decizjoni u mhux
fid-data ta’ meta r-rikorrent kien intavola |-appell quddiem I-istess
Tribunal u dan skont l-insenjamenti ta’ numru konsiderevoli ta’
sentenzi tal-Qorti tal-Appell li huma awtorita in materja;

11. Illi finalment il-principji ta’ gustizzja naturali gew pjenament



osservati u ghalhekk anke minn dan il-lat it-talbiet attrici huma
infondati fil-fatt u fid-dritt;

12. llli ghalhekk it-talbiet kollha tar-rikorrenti huma nfondati fil-fatt u
fid-dritt u ghandhom jigu michuda bl-ispejjez kontra tieghu.»

Fin-nota ta’ sottomissjonijiet tat-2 ta’ Dicembru, 2013 (ara pagna 54A tal-atti tal-

kawza), |-Awtorita ta’ Malta dwar |I-Ambjent u |-Ippjanar iddecidiet Ii tirtira I-ewwel

eccezzjoni taghha;

Imbaghad b’sentenza preliminari moghtija fit-30 ta’ Guniju, 2020 (ara pagni 101 sa
111 tal-atti), din il-qorti b’Imhallef differenti ddecidiet hekk:

i.  Lil-ewwel e¢cezzjoni tal-Avukat tal-Istat u t-tielet eccezzjoni tal-Awtorita ta’
Malta dwar |I-Ambjent u I-Ippjanar dwar il-punt li I-azzjoni tar-rikorrent ma
tistax titmexxa ‘I quddiem skont I-artikolu 469A tal-Kap 12 tal-Ligijiet ta’
Malta hija wahda tajba ghaliex dan l-artikolu ma jistax jigi uzat biex jigu
mistharrga decizjonijiet ta’ organi kwazi-gudizzjarji. Madankollu I-kawza
tista’ titkompla skont I-artikolu 32 tal-Kap 12 tal-Ligijiet ta’ Malta fuq is-
sahha tas-setghat generali li huma moghtija lill-Prim’Awla tal-Qorti Civili

biex tistharreg decizjonijiet ta’ organi kwazi-gudizzjarji;

ii. Li l-Avukat tal-Istat gie mharrek bla bzonn fdin il-kawza u ghalhekk gie

mehlus milli jogghod aktar f'din il-kawza;

iii. Li l-ewwel ec¢cezzjoni tal-Awtorita ta’ Malta dwar |I-Ambjent u I-lppjanar

mhux ha tigi dec¢iza ladarba din giet irtirata;

iv.  Li t-tieni ec¢ezzjoni tal-Awtorita ta’ Malta dwar I-Ambjent u I-Ippjanar hija
hazina ghaliex |-Awtorita ta’ Malta dwar |-Ambjent u I|-Ippjanar ghandha

tkun parti fdin il-kawza;

v. Lil-ewwel e¢tezzjoni tas-Segretarju tat-Tribunal ta’ Revizjoni tal-Ambjent u



10.

11.

Fatti

12.

I-Ippjanar mhijiex tajba ghaliex din il-qorti ghandha s-setgha li tisma’ din il-
kawza ladarba ma setax isir appell mis-sentenza tat-Tribunal ta’ Revizjoni

tal-Ambjent u I-lppjanar; u

vi. Li t-tieni eccezzjoni tas-Segretarju tat-Tribunal ta’ Revizjoni tal-Ambjent
hija misthoqqga b’dana li I-membri tat-Tribunal ma jistghux jitharrku bhala

xhieda f'dina I-kawza;

L-istadju tal-gbir tal-provi dwar il-mertu tal-kawza nghalaq fl-1 ta’ April, 2022 (ara
pagna 440 tal-atti tal-kawza);

Joseph Genovese ressaq in-nota ta’ sottomissjonijiet tieghu fit-2 ta’ Mejju, 2022
(ara pagni 441 sa 457 tal-atti), is-Segretarju tat-Tribunal ta’ Revizjoni tal-Ambjent u
l-lppjanar ressaq in-nota ta’ sottomissjonijiet tieghu fl-1 ta’ Gunju, 2022 (ara pagni
464 sa 474 tal-atti) u I-Awtorita tal-lppjanar ressqet in-nota ta’ sottomissjonijiet
taghha fit-8 ta’ Gunju, 2022 (ara pagni 459 sa 463 tal-atti);

InZammet seduta fl-20 ta’ Gunju, 2022 biex il-partijiet jaghmlu I|-ahhar
sottomissjonijiet taghhom bil-fomm u minn hemmhekk il-kawza thalliet biex

tinghata s-sentenza llum;

Fit-22 ta’ Lulju, 2003, il-Kummissjoni ghall-Kontroll tal-lzvilupp ¢ahdet talba ta’
Joseph Genovese ghall-hrug ta’ permess bin-numru PA 4737/01 sabiex jigi sanat
zvilupp residenzjali fzona ta’ konservazzjoni rurali, ‘il barra miz-zona tal-izvilupp
(ara pagni 411 sa 414 tal-atti tal-kawza). Joseph Genovese ma gabilx ma’ din id-
decizjoni u ghalhekk appella minnha fit-12 ta’ Awwissu, 2003 quddiem il-Bord ta’ |-
Appell Dwar I-lppjanar (ara pagni 289 sa 293 tal-atti tal-kawza). L-appell sar skont
id-dispozizzjonijiet tal-Att Dwar |-lppjanar tal-lzvilupp (Kap 356 tal-Ligijiet ta’
Malta);

13.

14.

15.

16.

17.

18.

19.

Waqt li kien ghadu ged jigi pproc¢essat dan l-appell, il-Parlament Malti fit-13 ta’
Lulju, 2010 ghadda I-Att X tal-2010 imsejjah Att dwar I-Ambjent u I-lppjanar tal-
Izvilupp (Kap 504 tal-Ligijiet ta’ Malta). Dan |-Att ha post il-Kap 356 tal-Ligijiet
ta’ Malta li tahtu sar |-appell tar-rikorrent;

F'dan il-Kap 504 tal-Ligijiet ta’ Malta wiehed seta’ jsib l|-artikolu 14 tat-Tieni
Skeda li jghid hekk:

«lt-Tribunal jista’ jimponi multa ta’ €2,500 fkazijiet li fihom
jiddikjaraw il-proceduri frivoli jew vessatorji u f’kazijiet bhal dawn,
id-decizjoni tat-Tribunal ghandha tkun finali minghajr ebda rimedju
guddiem il-Qorti tal-Appell (Kompetenza Inferjuri).»

Dan l-artikolu 14 tat-Tieni Skeda tal-Kap 504 tal-Ligijiet ta’ Malta dahal fis-sehh
fil-31 ta’ Dicembru, 2010 b’rihet I-Avviz Legali 511 tal-2010;

Aktar tard, bis-sahha tal-Avviz Legali 27 tal-2011 dahlu fis-sehh ir-Regolamenti
dwar il-Bord tal-Appelli dwar I-Ippjanar u t-Tribunal ta’ Revizjoni tal-Ambjent

u |-lppjanar (Dispozizzjonijiet Transitorji) (Legislazzjoni Sussidjarja 504.106);

Skont dawn ir-Regolamenti, li gew imhabbra fil-Gazzetta tal-Gvern fil-21 ta’
Jannar, 2011, it-Tribunal ta’ Revizjoni tal-Ambjent u I-lppjanar gie moghni bis-
setgha li jitratta appelli ipprezentati quddiem il-Bord tal-Appelli dwar |-Ippjanar i,
gabel il-31 ta’ Dicembru 2010, kienu ghadhom m’humiex differiti ghad-decizjoni;

Peress li fil-kaz taghna, I-appell li kien ressaq Joseph Genovese fl-2003 quddiem
il-Bord tal-Appelli dwar I-lppjanar ma kienx imholli ghas-sentenza, I-appell tieghu

gie trasferit biex jigi dec¢iz mit-Tribunal ta’ Revizjoni tal-Ambjent u I-Ippjanar;

Eventwalment, b’decizjoni moghtija fid-29 ta’ Marzu, 2012, it-Tribunal ta’ Revizjoni

tal-Ambjent u |-Ippjanar ¢ahad l-appell ta’ Joseph Genovese (ara pagni 216 sa 226

20.

21.

tal-atti tal-kawza) u billi t-Tribunal gies dak l-appell bhala wiehed fieragh u
vessatorju, Joseph Genovese gie mmultat €2,500 bit-thaddim tal-artikolu 14 tat-
Tieni Skeda tal-Kap 504 tal-Ligijiet ta’ Malta. Din il-multa kellha tithallas fi zmien

tletin jum mid-data tad-decizjoni;

Joseph Genovese appella minn din id-decizjoni fis-17 ta’ April, 2012 quddiem il-
Qorti tal-Appell (Kompetenza Inferjuri) izda l-appell tieghu gie michud b’sentenza
tat-22 ta’ Jannar, 2014 (ara pagni 328 sa 342 tal-atti tal-kawza) ghaliex instab i I-

appell tieghu kien wiehed li ma setax isir;

i fApril tal-2012 Joseph Genovese fetah ukoll kawza kostituzzjonali bin-numru ta’
riferenza 26/12TA dwar it-twahhil ta’ din il-multa. Il-konvenuti f'dik il-kawza gajmu I-
ectezzjoni tan-nuggas ta’ uzu tar-rimedji ordinarji u minhabba fhekk fit-12 ta’
Settembru, 2012 Joseph Genovese fetah din il-kawza. IlI-kaz kostituzzjonali spi¢ca

eventwalment biex thalla sine die sakemm tingata’ din il-kawza;

Konsiderazzjonijiet

22.

23.

24.

ll-kawza tal-lum hija wahda li saret biex tattakka dik il-parti tad-decizjoni tat-
Tribunal ta’ Revizjoni tal-Ambjent u I-lppjanar moghtija fid-29 ta’ Marzu, 2012, li
permezz taghha Joseph Genovese wehel multa ta’ €2500 bit-thaddim tal-artikolu
14 tat-Tieni Skeda tal-Kap 504 tal-Ligijiet ta’ Malta;

Kif mizmum fis-sentenza preliminari moghtija minn din il-gorti fit-30 ta’ Gunju,
2020, l-azzjoni mnedija mill-attur ma tistax tissokta taht I-artikolu 469A tal-Kap 12
tal-Ligijiet ta’ Malta izda tista’ titressaq taht I-artikolu 32(2) tal-Kap 12 tal-Ligijiet
ta’ Malta;

Tassew hija gurisprudenza mizmuma li I-Prim’Awla tal-Qorti Civili ghandha

gurisdizzjoni generali biex tistharreg l-imgiba ta’ kull tribunal kwazi-gudizzjarju

mahluq bil-ligi (ara Salvino Borg D’Anastasi v. lan Decesare et noe et deciza

25.

26.

27.

mill-Qorti tal-Appell fit-13 ta’ Gunju, 1995). Dan jinghad ghaliex, fi stat ta’ dritt,
hadd mhu mehlus mir-rabta i jimxi kif tridu I-ligi, u jekk issir xilja li xi hadd ma
mexiex skont il-ligi, huma I-grati li ghandhom is-setgha li jgisu l-ilment u li jaghtu r-
rimedju, jekk ikun il-kaz (ara General Workers’ Union v. Bank of Valletta plc
deciza mill-Qorti tal-Appell fid-19 ta’ Jannar, 2010 u Paul Washimba v. Bord tal-
Appelli dwar ir-Rifugjati et deciza mill-Qorti tal-Appell fit-28 ta’ Settembru, 2012);

Din is-setgha generali hija moghtija lill-Prim’Awla tal-Qorti Civili bis-sahha tal-
artikolu 32(2) tal-Kap 12 tal-Ligijiet ta’ Malta u mhux bis-sahha tal-artikolu
469A tal-Kap 12 tal-Ligijiet ta’ Malta (ara Direttur Generali tal-Qrati v. Pinu
Axiaq deciza mill-Qorti tal-Appell fit-3 ta’ Marzu, 2006, Prim Ministru v. Victor
Vella Muskat deciza mill-Qorti tal-Appell fil-25 ta’ Mejju, 2006 u Mohib Abouzidan
v. Akram Jrirah deciza mill-Qorti tal-Appell fit-23 ta’ Frar, 2022);

Naturalment din is-setgha generali tal-Prim’Awla tal-Qorti Civili li tistharreg
decizjonijiet ta’ tribunali kwazi-gudizzjarji tghodd biss sakemm il-ligi ma tipprovdix
jedd ta’ appell quddiem qorti fejn wiehed ikun jista’ jattakka dik id-decizjoni b’'mod
specifiku (ara Josephine Caruana v. Walter Attard deciza mill-Prim’Awla tal-
Qorti Civili fit-22 ta’ Novembru, 1951, Simonds Farsons Cisk Ltd v. Agent
Direttur tal-Uffiééju tal-Kompetizzjoni Gusta et deciza mill-Prim’Awla tal-Qorti
Civili fis-27 ta’ Ottubru, 2004, David Agius v. Maurice Galea deciza mill-
Prim’Awla tal-Qorti Civili fit-28 ta’ Jannar, 2005 u Xermus Trading Limited v.
Direttur Generali (Taxxa Fuq II-Valur Mizjud) et deciza mill-Prim’Awla tal-Qorti
Civili fit-22 ta’ Novembru, 2012);

Fil-kaz taghna l-artikolu 14 tat-Tieni Skeda tal-Kap 504 tal-Ligijiet ta’ Malta li gie
applikat mit-Tribunal ta’ Revizjoni tal-Ambjent u |-Ippjanar fid-decizjoni tieghu tal-29
ta’ Marzu, 2012, u li t-thaddim tieghu qieghed jigi kkontestat mir-rikorrent fdin il-
kawza, jeskludi b’'mod espress kull rimedju quddiem il-Qorti tal-Appell
(Kompetenza Inferjuri). Jigi b’hekk, li fin-nugqas ta’ rimedju ta’ appell specifiku, din
il-gorti ghandha s-setgha generali skont |-artikolu 32(2) tal-Kap 12 tal-Ligijiet ta’

28.

29.

30.

31.

Malta li tara jekk it-Tribunal ta’ Revizjoni tal-Ambjent u I|-Ippjanar hadimx b’mod

legali din id-dispozizzjoni tal-ligi;

llli dan |-ezercizzju ta’ stharri§ gudizzjarju li huwa moghti lil din il-gorti mhuwiex
miftuh fuq kollox, izda kif sew imtenni fis-sentenzi Dottor Vincent Falzon nomine
v. Isabelle Grima deciza mill-Qorti tal-Appell fis-17 ta’ Mejju, 1993 u Wilfred
Privitera v. Anthony Bonello deciza mill-Qorti tal-Appell fil-11 ta’ Frar, 1993, tali
kompetenza ta’ stharrig hija limitata biss ghal tliet kategoriji ta’ difetti, viz. (i) meta
Jkun hemm eccess ta’ gurisdizzjoni; (i) meta jkun hemm nugqgas ta’ harsien tal-ligi;
u (iii) meta jkun hemm nuggas ta’ xi wiehed mill-principji fundamentali tal-gustizzja

naturali;

Ir-rikorrenti gieghed isostni li d-decizjoni tat-Tribunal ta’ Revizjoni tal-Ambjent u I-
Ippjanar hija hazina fdik il-parti fejn wahhal il-multa ghaliex it-Tribunal ma setax
japplika lI-artikolu 14 tat-Tieni Skeda tal-Kap 504 tal-Ligijiet ta’ Malta ghal appell
li kien gie introdott gabel ma ghaddiet dik il-ligi. Barra minn hekk, ir-rikorrent jishaq
ukoll li t-Tribunal ma messux gajjem l|-applikazzjoni ta’ dan I-artikolu minn jeddu fis-
sentenza minghajr ma jisma’ x’kellu xi jghid ir-rikorrent dwar it-thaddim ta’ dan |-

artikolu tal-ligi ghall-appell tieghu;

Fug ix-xaqgliba |-ohra, il-konvenuti jghidu li t-Tribunal ta’ Revizjoni tal-Ambjent u I-
Ippjanar ghamel sew li applika I-artikolu 14 tat-Tieni Skeda tal-Kap 504 tal-
Ligijiet ta’ Malta ghaliex dan kien fis-sehh meta ta d-decizjoni finali tieghu. Barra
minn hekk, il-konvenuti biex isahhu dina I-fehma taghhom isemmu ghadd ta’
decizjonijiet tal-grati fejn inghad Ii t-Tribunal huwa marbut li japplika I-policies li
jkunu fis-sehh dakinhar li tkun ha tinghata s-sentenza u mhux dawk il-policies li

jkunu fis-sehh fil-mument li ssir I-applikazzjoni ghall-izvilupp;
[l-qorti tissokta billi tghid li huwa minnu li hemm ghadd gmielu ta’ sentenzi li jghidu

li t-tribunali u I-bordijiet tal-ippjanar ghandhom japplikaw dejjem il-policies attwali

anke jekk dawn ikunu danhlu fis-sehh wara r-registrazzjoni tal-applikazzjoni (ara

32.

33.

inter alia Emanuel Mifsud v. Il-Kummissjoni Ghall-Kontroll ta’ I-Izvilupp deciza
mill-Qorti tal-Appell fil-31 ta’ Mejju, 1996, Anthony Demajo nomine V.
Kummissjoni ghall-Kontroll ta’ I-Izvilupp deciza mill-Qorti tal-Appell fis-6 ta’
Dicembru, 2002 u Joachim maghruf bhala Jack Galea v. L-Avukat Generali et
deciza mill-Qorti Kostituzzjonali fl-24 ta’ April, 2014). Kif tajjeb imfisser mill-Qorti
tal-Appell fis-sentenza Anthony Laferla et v. L-Awtorita ta’ Malta dwar |-

Ambjent u |-Ippjanar deciza fis-26 ta’ Marzu, 2014,

«il-princ¢ipju regolatur hu illi huma I|-pjanijiet u policies ezistenti fi
Zmien tad-decizjoni li jipprevalu ghal approvazzjoni jew rifjut ta’
zvilupp. Ma jistax jinghad li applikant ikun akkwista xi dritt gabel
ma tigi deciza |-applikazzjoni u kull applikazzjoni hi soggetta ghal-
pjanijiet u policies ezistenti meta tkun ser tinghata d-decizjoni
b’dan illi kull parti ghandha tinghata l-opportunita li tottempera u
tidderigi ruhha fkaz ta’ bdil fil-mori ta’ processar ta’ applikazzjoni.
Dan jinghad peress illi regoli ta’ planning huma ta’ natura ta’
interess pubbliku li jipprevalu fuq Il-interess privat dment li ma
Jkunx ga hemm dritt vestit jew il-ligi tipprovdi mod iehor.»

Madankollu I-kaz li ghandha quddiemha I-qorti mhijiex dwar l|-applikazzjoni ta’
pjanijiet u policies izda dwar jekk it-Tribunal setax iwahhal multa lir-rikorrent skont
[-artikolu 14 tat-Tieni Skeda tal-Kap 504 tal-Ligijiet ta’ Malta, dwar appell li die
introdott gabel ma dik il-ligi kienet dahlet fis-sehn. Ifisser allura li I-gurisprudenza
marbuta mal-policies u |-pjanijiet vigenti hija ghalkollox irrilevanti ghall-ghanijiet tal-
kawza li ghandha quddiemha I-gorti. It-tielet e¢cezzjoni tas-Segretarju tat-Tribunal
ta’ Revizjoni tal-Ambjent u I-lppjanar u I-ghaxar ec¢¢ezzjoni tal-Awtorita dwar I-

Ambjent u |-Ippjanar ghalhekk geghdin jigu mi¢chuda;

Tassew dak li huwa tabilhaqq rilevanti ghall-ghanijiet ta’ din il-kawza huwa dak li
jghid l-artikolu 12(1)(e) tal-Att dwar |-Interpretazzjoni (Kap 249 tal-Ligijiet ta’
Malta). Dan l-artikolu jagra hekk:

«12. (1) Meta xi Att mghoddi wara I-bidu fis-sehh ta’ dan I-Att
ihassar xi ligi ohra, kemme-il darba ma jidhirx hsieb kuntrarju, t-
thassir m’ghandux jolqot:

34.

35.

36.

(e) kull stharrig, procedimenti legali, jew rimedju dwar xi dritt,
privilegg, obbligazzjoni, responsabbilta, penali, konfiska, jew piena
kif intqal gabel,

u kull stharrig, procedimenti legali, jew rimedju bhal dawk jistghu
jJinbdew, jitkomplew, jew jigu nforzati, u kull penali, konfiska jew
piena bhal dawk jistghu jigu mposti, bhallikieku I-Att li jhassar ma
Jkunx ghadda.»

Ifisser dan li sakemm ma jkunx hemm ligi li tghid mod iehor, proceduri legali li
jkunu nbdew taht regim legali specifiku ghandom jibqghu regolati b’dak ir-regim
legali, minkejja li dak ir-regim legali jkun gie mhassar waqt li jkunu ghaddejjin dawk
il-proceduri legali. Dan ma huwa xejn hlief riflessjoni tal-prin¢ipju generali li bhala
regola I-ligijiet ma japplikawx b’lura izda bil-quddiem (ara fdan is-sens l-istudju
maghmul fis-sentenza Kummissarju tat-Taxxi Interni v. Alfred Caruana deciza
fl-10 ta’ Jannar, 2007);

Ta’ min jghid ukoll li dan I|-artikolu specifiku mehud mill-Att dwar I-Interpretazzjoni
jsahhah u jpoggi fil-kotba tal-ligi, princ¢ipju guridiku dwar materja ta’ retroattivita ta’
ligijiet li kien ilu sew stabbilit fil-gurisprudenza taghna. Fost din il-gurisprudenza
nsibu dik ippronunzjata mill-Qorti tal-Appell fis-sentenza tas-26 ta’ Frar, 1954 fil-
kawza fl-ismijiet Edgar Baldacchino et v. Onor Dr. Tommaso Caruana Demajo
LL.D. ne et. Hemm gie mtenni li meta fligi li tohro§d ma jkunx hemm klawsola
retroattiva, u I-kliem taghha ma jkunx jimporta retroattivita, dik il-ligi m’ghandhiex
ikollha effett retroattiv, lanqas jekk tkun ta’ interess jew ordni pubbliku. II-Prim’Awla
tal-Qorti Civili fis-sentenza tad-29 ta’ Ottubru, 1959 fil-kawza Joseph Caruana
Curran ne v. Anthony Camilleri ne gablet ma’ dan it-taghlim tal-Qorti ta’ I-Appell
meta tenniet li biex ligi jkollha effett retroattiv, jehtieg li dan I-effett jirrizulta b’'mod I-

aktar ¢ar u zgur, u ghaldagstant, fid-dubju ghandu jkun eskluz;

ll-kuncett ta’ retroattivita jsib ukoll applikazzjoni fi pro¢eduri li jkunu ga mibdija billi,

37.

38.

39.

kif gie mtenni fsentenza tal-Prim’Awla tal-Qorti Civili tat-3 ta’ Dicembru, 1947 fil-
kawza fl-ismijiet Dottor Filippo Nicolo Buttigieg et v. Maggur Gerard C. Gatt
R.M.A., «fil-kaz ta’ pro¢edimenti ga avvjati ligi gdida ma tistax tkun retroattiva, izda
r-retroattivita ghandha xorta wahda tigi applikata fpro¢edimenti ga avvjati jekk din

tkun espressament sancita mill-istess ligi gdida.»;

Imhaddem dan kollu ghall-kaz taghna, fil-mument li Joseph Genovese dahhal I-
appell tieghu fAwwissu 2003, il-ligi applikabbli kienet I-Att Dwar I-lppjanar tal-
Izvilupp (Kap 356 tal-Ligijiet ta’ Malta). Dakinhar il-ligi ma kinitx taghti s-setgha
lill-Bord tal-Appelli dwar I-Ippjanar (li wara hadlu postu t-Tribunal ta’ Revizjoni tal-
Ambjent u I-lppjanar) biex jimponi multi fuq appelli li jigi megjusa bhala fiergha u
vessatorji. Din is-setgha li timponi multi giet moghtija biss lit-Tribunal ta’ Revizjoni
tal-Ambjent u I-Ippjanar fil-31 ta’ Dicembru, 2011 meta dahal fis-sehh |-artikolu 14
tat-Tieni Skeda tal-Kap 504 tal-Ligijiet ta’ Malta;

Issa mkien ma hemm imnizzel fil-ligi li l-artikolu 14 tat-Tieni Skeda tal-Kap 504
tal-Ligijiet ta’ Malta jghodd ukoll ghal appelli li jkunu saru gabel il-31 ta’
Dicembru, 2011 (data meta dan I-artikolu dahal fis-sehh). Jigi b’hekk, li bit-thaddim
tal-artikolu 12(1)(e) tal-Att dwar I-Interpretazzjoni fugq imsemmi u tal-prin€ipju
generali, li bhala regola I-ligi ma tharisx b’lura izda thares bil-quddiem, I-artikolu
14 tat-Tieni Skeda tal-Kap 504 tal-Ligijiet ta’ Malta ghandu jitgies li jghodd biss
ghal appelli li jidhlu wara 1-31 ta’ Di¢embru, 2011;

Fi kliem iehor, ladarba |-appell ta’ Joseph Genovese gie introdott gabel id-dhul fis-
sehn tal-artikolu 14 tat-Tieni Skeda tal-Kap 504 tal-Ligijiet ta’ Malta, I-appell
tieghu ma jistax jitgies bhala milqut minn din il-ligi. F’dan is-sens ghalhekk ir-raba’,
is-sitt u s-seba’ ec¢ezzjoni tal-konvenut Segretarju tat-Tribunal ta’ Revizjoni tal-
Ambjent u I-lppjanar u r-raba’ u |-hames eccezzjoni tal-konvenuta Awtorita ta’
Malta dwar |-Ambjent u I-Ippjanar mhumiex misthoqqa ghaliex it-Tribunal ta’
Revizjoni tal-Ambjent u I-Ippjanar ma setax legalment japplika I-piena kontemplata
bl-artikolu 14 tat-Tieni Skeda tal-Kap 504 tal-Ligijiet ta’ Malta fuq appell li kien

40.

41.

42.

43.

jipprecedi lil dik il-ligi;

Anke I-logika u s-sens komun jghidulek li mhux sew li wiehed jehel kastig dwar
xi haga li jkun ghamel qabel ma jkun gie introdott dak il-kastig. Meta Joseph
Genovese ressaq |-appell tieghu, ma kien hemm l|-ebda ligi li kienet tghid li min
iressaq appell jista’ jkun suggett ghal multa ta’ €2500 jekk jirrizulta li l-appell
tieghu jkun sar fil-vojt. Ghalhekk il-konvenut Segretarju tat-Tribunal ta’
Revizjoni tal-Ambjent u I-Ippjanar ta’ xejn qanqal fl-e¢¢ezzjonijiet tieghu I-
prinCipju legali li I-injoranza tal-ligi mhijiex skuza. Dan ghaliex f'dan il-kaz mhux

injoranza tal-ligi dwar il-multa kien hemm, izda inezistenza tal-ligi dwar il-multa;

Fuq kollox, anke jekk stess l|-appell ta’ Joseph Genovese seta’ kien tabilhaqq
wiehed fieragh, xorta wahda lanqas ma hija haga xierqa li Joseph Genovese
jispicca jehel multa ta’ €2500 bit-thaddim ta’ ligi li dahlet fis-sehh seba’ snin
wara li pprezenta |-appell tieghu. Hija ingustizzja kbira li wiehed jehel ta’ penali,
li tkun danlet fil-ligi sahanistra seba’ snin wara li jkun wettaq |-ghemil, li tieghu

ikun gieghed jigi kkastigat bil-penali;

Din il-gorti ghalhekk gieghda tasal ghall-fehma li Joseph Genovese ghandu
ragun jghid li d-decizjoni tat-Tribunal ta’ Revizjoni tal-Ambjent u I-Ippjanar i
twahhlu multa ta’ €2500 hija ultra vires. Dan ghaliex it-Tribunal applika ligi b’lura,
meta skont l-artikolu 12(1)(e) tal-Att dwar I-Interpretazzjoni suppost dan ma
kellux japplika I-artikolu 14 tat-Tieni Skeda tal-Kap 504 tal-Ligijiet ta’ Malta,
anke jekk stess dan seta’ dehrlu li l-appell ta’ Joseph Genovese kien wiehed

fieragh u vessatorju;

lli peress li I-gorti sabet li d-decizjoni tat-Tribunal ta’ Revizjoni tal-Ambjent u I-
Ippjanar kienet wahda ultra vires minhabba li [-appell tieghu ma setax jintlagat bl-
artikolu 14 tat-Tieni Skeda tal-Kap 504 tal-Ligijiet ta’ Malta, l-istess qorti

ghalhekk m’ghandhiex ghalfejn tistharreg biex tara jekk I-istess decizjoni nghatatx

bi ksur tal-artikolu 39 tal-Kostituzzjoni ta’ Malta u/jew tal-artikoli 6 jew 7 tal-
Konvenzjoni Ewropea kif inkorporat fil-Kap 319 tal-Ligijiet ta’ Malta. Ghalhekk
il-gorti sejra tastjeni milli tiddeciedi kemm it-talbiet, kif ukoll I-e¢¢ezzjonijiet dwar

dan l-aspett tat-tilwima;

Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:

Tilga’ l-ewwel talba tar-rikorrent u tghid li hija sejra tistharreg il-validita ta' dik il-
parti tad-decizjoni mehuda mit-Tribunal ta' Revizjoni Dwar I-Ambjent u |-Ippjanar
tad-29 ta’ Marzu 2012 fil-kaz Joseph Genovese v. L-Awtorita ta’ Malta Dwar |-
Ambjent u Ippjanar fejn giet imposta |I-multa ta' €2,500;

Tichad it-tielet, ir-raba’, is-sitt u s-seba’ e¢¢ezzjoni tal-konvenut Segretarju tat-
Tribunal ta’ Revizjoni tal-Ambjent u I-lppjanar u r-raba’, il-hames u |-ghaxar
eccezzjoni tal-konvenuta Awtorita ta’ Malta dwar I-Ambjent u I-Ippjanar (illum

Awtorita tal-lppjanar) ghaliex sabet li dawn mhumiex misthoqqa;

Tilga’ t-tieni talba fis-sens biss li I-parti tad-decizjoni tat-Tribunal ta’ Revizjoni tal-
Ambjent u I-lppjanar dwar it-twahhil tal-multa hija nulla, invalida u minghajr effett
ghaliex it-Tribunal ma kellux is-setgha bil-ligi li jwahhal dik il-multa fuq appell li gie
mdahhal qabel id-dhul fis-sehh tal-artikolu 14 tat-Tieni Skeda tal-Kap 504 tal-
Ligijiet ta’ Malta u tastjeni milli tgis il-bqgija tat-tieni talba tar-rikorrent dwar jekk
id-decizjoni tat-Tribunal ta’ Revizjoni tal-Ambjent u |-Ippjanar ittehditx bi ksur tal-
artikolu 39 tal-Kostituzzjoni ta’ Malta u/jew tal-artikoli 6 u 7 tal-Konvenzjoni
Ewropea u tastjeni wkoll milli tqis I-ec¢¢ezzjonijiet tal-konvenuti dwar din il-parti

tat-tieni talba;

Fl-ahhar nett, il-qorti gieghda tordna illi l-ispejjez tal-kawza, kif decizi minn din il-qorti

bis-sentenza tat-30 ta’ Gunju, 2020 ghandhom jibqghu l-istess, filwaqt li I-bgija tal-
ispejjez ghandhom jithallsu kollha hemm huma mill-konvenuti Segretarju tat-Tribunal ta’
Revizjoni tal-Ambjent u |-Ippjanar u Awtorita tal-lppjanar in solidum bejniethom bhala I-

partijiet telliefa fil-kawza.

Christian Falzon Scerri
Imhallef

Mary Josephine Musu

Deputat Registratur

